
Riżultati prinċipali tal-Kunsill 

Impjieg taż-żgħażagħ 

Il-Kunsill, flimkien mal-Ministri għall-edukazzjoni tal-Italja, il-Latvja u l-Lussemburgu (it-triju ta' 
Presidenzi), kellhom skambju ta’ fehmiet dwar kif jista' jsir investiment fiż-żgħażagħ, filwaqt li 
ddiskutew kwistjonijiet inklużi l-garanzija għaż-żgħażagħ, l-edukazzjoni u l-ħiliet. 

Il-President tal-Kunsill, Giuliano Poletti, qal: "Huwa kruċjali li jittejbu s-sinerġiji bejn il-politiki tal-
edukazzjoni u dawk tal-impjieg sabiex jiġi indirizzat il-qgħad fost iż-żgħażagħ. Sabiex jiġi ffaċilitat 
dan l-approċċ integrat, il-Presidenza Taljana organizzat, għall-ewwel darba, laqgħat immedjatament 
wara xulxin tal-EPSCO u tal-Kunsill tal-Edukazzjoni. Ninsab kuntent li l-Kummissarju Navracsics 
u l-Ministri tal-Edukazzjoni tat-triju ngħaqdu magħna llum biex niddiskutu l-aħjar modi kif nistgħu 
ngħinu lill-ġenerazzjonijiet żgħażagħ tagħna u ninvestu fl-edukazzjoni u l-ħiliet tagħhom." 

EURES 

Il-Kunsill laħaq approċċ ġenerali għar-Regolament tan-netwerk EURES (Servizzi Ewropej tal-
Impjieg), li dwaru l-Ministru Poletti qal: "Illum aħna lqajna l-istedina tal-Kunsill Ewropew biex il-
Portal EURES indawruh f'għodda verament Ewropea ddedikata għall-kollokament u r-reklutaġġ u 
ninsab kuntent li pass daqstant ambizzjuż ittieħed taħt il-Presidenza Taljana. Il-mobbiltà tas-suq 
tax-xogħol fi ħdan l-UE hija fattur importanti biex jiġi indirizzat l-qgħad, speċjalment il-qgħad fost 
iż-żgħażagħ." 

In-nisa fuq il-bordijiet ta' kumpanniji 

Il-Kunsill iddiskuta d-Direttiva dwar in-nisa fuq il-bordijiet ta' kumpanniji. Huwa ma setax jilħaq 
approċċ ġenerali. Il-Ministru Poletti qal: "It-tisħiħ tal-parteċipazzjoni tan-nisa fit-teħid ta' 
deċiżjonijiet ekonomiċi huwa essenzjali għall-promozzjoni tal-ugwaljanza bejn in-nisa u l-irġiel fis-
soċjetajiet tagħna u jkun ta' benefiċċju għall-ekonomiji tagħna. Aħna rsistejna matul dawn is-sitt 
xhur biex jinfetħu n-negozjati dwar id-Direttiva proposta dwar it-titjib tal-bilanċ bejn is-sessi fuq 
bordijiet tal-kumpanniji u issa qegħdin noqorbu lejn qbil. Jiena ninsab kunfidenti li jekk nibnu fuq 
il-progress tagħna l-Kunsill ikun jista' jimxi 'l quddiem b'dan id-dossier importanti." 

 

 
1  Meta dikjarazzjonijiet, konklużjonijiet jew riżoluzzjonijiet ikunu ġew adottati formalment mill-Kunsill, dan 

ikun indikat fl-intestatura tas-suġġett ikkonċernat u t-test jitqiegħed bejn il-virgoletti. 
  Id-dokumenti li r-referenzi tagħhom jingħataw fit-test qegħdin fis-sit tal-Internet tal-Kunsill 

http://www.consilium.europa.eu. 
  Atti adottati b'dikjarazzjonijiet għall-minuti tal-Kunsill li jkunu jistgħu jinħarġu għall-pubbliku huma 

indikati b'asterisk; dawn id-dikjarazzjonijiet qegħdin fuq is-sit tal-Internet tal-Kunsill imsemmi hawn fuq 
jew jistgħu jinkisbu mill-Uffiċċju tal-Istampa. 

PARTEĊIPANTI 

Belġju: 
Is-Sur Kris PEETERS Viċi Prim Ministru u Ministru għall-Impjiegi, l-Ekonomija 

u l-Konsumatur, responsabbli mill-Kummerċ Estern 

Bulgarija: 
Is-Sur Ivailo KALFIN Viċi Prim Ministru għall-Politika Demografika u Soċjali, 

Ministru għax-Xogħol u l-Politika Soċjali 

Is-Sinjura Michaela MARKSOVÁ Ministru għax-Xogħol u l-Affarijiet Soċjali 

Is-Sur Jörg ASMUSSEN Segretarju tal-Istat, Ministeru Federali għax-Xogħol u l-

Affarijiet Soċjali 
Is-Sur Guido PERUZZO Deputat Rappreżentant Permanenti 

Estonja: 
Is-Sinjura Helmen KÜTT* Ministru għall-Affarijiet Soċjali 

Is-Sur Ged NASH Ministru tal-Istat fid-Dipartment tal-Impjiegi, l-Intrapriża 

u l-Innovazzjoni 
Is-Sur Aodhán Ó RÍORDÁIN Ministru tal-Istat fid-Dipartiment tal-Ġustizzja u l-

Ugwaljanza u l-Arti, il-Patrimonju u l-Gaeltacht 

Greċja: 
Is-Sur Ioannis VROUTSIS Ministru għall-Impjiegi, il-Protezzjoni Soċjali u l-

Assistenza Soċjali 

Spanja: 
Is-Sinjura Fátima BAÑEZ GARCIA Ministru għall-Impjiegi u s-Sigurtà Soċjali 
Is-Sur Pedro LLORENTE CACHORRO Viċi Segretarju tal-Istat, Ministeru għall-Impjiegi u s-

Sigurtà Soċjali 

Franza: 
Is-Sur François REBSAMEN Ministru għax-Xogħol, l-Impjiegi, it-Taħriġ Vokazzjonali 

u r-Relazzjonijiet Industrijali 

Kroazja: 
Is-Sinjura Milanka OPAČIĆ Viċi Prim Ministru u Ministru għall-Politika Soċjali u ż-

Żgħażagħ 
Is-Sur Mirando MRSIĆ Ministru għax-Xogħol u s-Sistema tal-Pensjonijiet 

Italja: 
Is-Sur Giuliano POLETTI Ministru għax-Xogħol u l-Politika Soċjali 
Is-Sinjura Stefania GIANNINI Ministru għall-Edukazzjoni, l-Universitajiet u r-Riċerka 

Ċipru: 
Is-Sinjura Zeta EMILIANIDOU Ministru għax-Xogħol, l-Assistenza Soċjali u s-Sigurtà 

Soċjali 

Latvja: 
Is-Sur Uldis AUGULIS Ministru għall-Assistenza Soċjali 

Litwanja: 
Is-Sur Albinas ZANANAVIČIUS Deputat Rappreżentant Permanenti għall-UE 

Lussemburgu: 
Is-Sur Nicolas SCHMIT Ministru għax-Xogħol, l-Impjiegi u l-Ekonomija Soċjali u 

ta' Solidarjetà 
Is-Sur Romain SCHNEIDER Ministru għas-Sigurtà Soċjali, Ministru għall-

Kooperazzjoni għall-Iżvilupp u l-Affarijiet Umanitarji, 
Ministru għall-Isports 

Is-Sur Claude MEISCH Ministru għall-Edukazzjoni Nazzjonali, it-Tfal u ż-
Żgħażagħ, Ministru għall-Edukazzjoni Għolja u r-Riċerka 

Ungerija: 
Is-Sinjura Katalin NOVÁK Ministru tal-Istat għall-Familja u l-Affarijiet taż-

Żgħażagħ, Ministeru għar-Riżorsi Umani 
Is-Sur László MODORI Viċi Segretarju tal-Istat għas-Suq tax-Xogħol 

Malta: 
Is-Sur Neil KERR Deputat Rappreżentant Permanenti 

Pajjiżi l-Baxxi: 
Is-Sur Lodewijk ASSCHER Viċi Prim Ministru, Ministru għall-Affarijiet Soċjali u l-

Impjiegi 

Awstrija: 
Is-Sur Rudolf HUNDSTORFER Ministru Federali għax-Xogħol, l-Affarijiet Soċjali u l-

Protezzjoni tal-Konsumatur 
Is-Sur Gregor SCHUSTERSCHITZ Deputat Rappreżentant Permanenti 

Polonja: 
Is-Sur Władysław KOSINIAK-KAMYSZ Ministru għax-Xogħol u l-Politika Soċjali 

Portugall: 
Is-Sur Pedro MOTA SOARES Ministru għas-Solidarjetà, l-Impjiegi u s-Sigurtà Soċjali 

Rumanija: 
Is-Sur Cristian BĂDESCU Deputat Rappreżentant Permanenti 

Slovenja: 
Is-Sinjura Anja KOPAČ MRAK Ministru għax-Xogħol, il-Familja, l-Affarijiet Soċjali u l-

Opportunitajiet Indaqs 

Slovakkja: 
Is-Sur Branislav ONDRUŠ Segretarju tal-Istat fil-Ministeru għax-Xogħol, l-Affarijiet 

Soċjali u l-Familja 

Finlandja: 
Is-Sur Lauri IHALAINEN Ministru għax-Xogħol 
Is-Sinjura Laura RÄTY Ministru għall-Affarijiet Soċjali u s-Saħħa 

Svezja: 
Is-Sinjura Ylva JOHANSSON Ministru għall-Impjiegi 
Is-Sinjura Pernilla BARALT Segretarju tal-Istat għall-Ministru għat-Tfal, l-Anzjani u l-

Ugwaljanza bejn is-Sessi 

Renju Unit: 
Is-Sinjura Esther McVEY Ministru tal-Istat għall-Impjiegi, Dipartiment għax-Xogħol 

u l-Pensjonijiet 

 

Kummissjoni: 
Is-Sur Valdis DOMBROVSKIS Viċi President 
Is-Sinjura Marianne THYSSEN Membru 
Is-Sinjura Věra JOUROVÁ Membru 
Is-Sur Tibor NAVRACSICS Membru 

PUNTI LI ĠEW DISKUSSI 

IMPJIEGI U POLITIKA SOĊJALI 

Impjieg taż-żgħażagħ 

Il-Kunsill kellu skambju ta' fehmiet dwar l-impjieg taż-żgħażagħ flimkien mal-ministri għall-
edukazzjoni tat-triju (IT-LV-LU); huwa talab lill-Istati Membri biex iżidu l-isforzi kontinwi 
tagħhom biex jindirizzaw il-problema tal-qgħad fost iż-żgħażagħ u jkomplu jagħmlu segwitu ta' din 
il-kwistjoni bħala kwistjoni ta' urġenza (15949/14). 

Il-Ministri esprimew is-sodisfazzjon tagħhom li jkollhom djalogu mal-kollegi tagħhom fl-
edukazzjoni, peress li l-impjieg taż-żgħażagħ hija kwistjoni trasversali marbuta mal-edukazzjoni, il-
ħiliet, it-taħriġ u l-kompetenzi. 

Huma osservaw li l-investiment fl-impjegabbiltà huwa vitali; li jingħelbu l-livelli għolja ta' qgħad 
hija sfida importanti għall-kredibbiltà tal-UE fis-snin li ġejjin. 

L-UE teħtieġ approċċ ambizzjuż ġdid biex twieġeb għall-isfidi globali billi tqabbel aħjar il-
kompetenzi u l-ħiliet mat-talbiet u l-ħtiġijiet tas-suq tax-xogħol. 

L-Istati Membri għandhom jiżguraw transizzjoni effettiva mill-edukazzjoni għax-xogħol; iż-
żgħażagħ jeħtieġ li jkunu infurmati dwar ir-rekwiżiti tas-suq tax-xogħol. Jeħtieġ li ż-żgħażagħ 
ikunu offruti apprendistati, traineeships imħallsin u opportunitajiet li jiksbu ħiliet tal-lingwa peress 
li dawn ikunu ġejjin minn sfondi differenti. 

L-iżvilupp ekonomiku tal-UE jiddependi, fost affarijiet oħra, fuq it-taħriġ taż-żgħażagħ u l-ħiliet. L-
UE għandha tinkoraġġixxi l-ispirtu intraprenditorjali fost iż-żgħażagħ, filwaqt li timbuttahom biex 
jieħdu iktar riskji. 

L-impjieg taż-żgħażagħ jibqa' prijorità fl-aġenda politika. Jeħtieġ li tingħata spinta lill-investiment, 
kemm fil-livell nazzjonali kif ukoll f'dak tal-UE, biex ikun appoġġat l-irkupru ekonomiku u tal-
impjiegi, filwaqt li tkun iffaċilitata l-integrazzjoni taż-żgħażagħ qiegħda fis-suq tax-xogħol. 

L-investiment fl-edukazzjoni u fil-ħiliet għall-impjieg huwa kruċjali għall-UE biex iżżid il-
kompetittività globali tagħha, filwaqt li tissalvagwardja l-mudell tagħha ta’ żvilupp ekonomiku u 
koeżjoni soċjali. Huwa wkoll kruċjali li tinbena relazzjoni aktar b’saħħitha bejn l-istituzzjonijiet 
responsabbli mill-edukazzjoni u t-taħriġ (b’mod partikolari fl-iskejjel u l-universitajiet) u l-
kumpanniji. Dan mhux biss ser itejjeb it-taħriġ għaż-żgħażagħ u jiffaċilita t-transizzjoni tagħhom 
mill-iskola għax-xogħol, iżda ser jiżgura wkoll li dawn ikollhom il-ħiliet t-tajba, u b'hekk jiżdiedu l-
impjegabbiltà, il-mobbiltà u l-flessibbiltà tagħhom. Is-sħab soċjali għandhom responsabbiltà 
speċjali f’dan il-kuntest. 

Diġà ttieħdu għadd ta’ inizjattivi f’dan il-qasam u għadhom għaddejjin kemm fil-livell nazzjonali 
kif ukoll f'dak tal-UE, bħar-rakkomandazzjoni dwar it-twaqqif ta’ garanzija għaż-żgħażagħ, l-
Alleanza Ewropea għall-Apprendistati u l-qafas ta’ kwalità għat-traineeships. 

In-netwerk EURES (Servizzi Ewropej tal-Impjieg) 

Il-Kunsill laħaq approċċ ġenerali għal regolament li jistabbilixxi regoli ġodda għat-titjib tal-
effiċjenza tal-EURES kif ukoll il-kooperazzjoni fost l-Istati Membri (16333/14 + 16333/14 COR1). 

In-netwerk imtejjeb tal-EURES joffri lill-ħaddiema aktar assistenza biex jegħlbu l-ostakoli għall-
mobbiltà, iżid l-aċċess għal opportunitajiet ta’ impjieg fl-UE kollha u jiffaċilita l-ħolqien tal-
impjiegi billi jgħin biex ikun hemm tqabbil aħjar bejn il-provvista u d-domanda fis-suq tax-xogħol. 

L-għan huwa li tissaħħaħ il-kapaċità tan-netwerk eżistenti EURES biex dan isir aktar aċċessibbli u 
aktar faċli għall-utent għaċ-ċittadini tal-UE. 

It-test finali tal-Kunsill segwa l-proposta tal-Kummissjoni billi fetaħ in-netwerk għas-sħab privati, 
imma jobbliga lill-aġenziji tal-impjieg li jagħmlu profitt biex jipprovdu s-servizzi ewlenin kollha 
inklużi fir-regolament. Dan iżid l-għadd ta’ postijiet vakanti b'mod sostanzjali. 

Jeħtieġ li l-Istati Membri jistabbilixxu proċedura ta’ ammissjoni, filwaqt li jżommu ċertu livell ta' 
flessibbiltà sabiex jadattawha għas-sistemi nazzjonali tagħhom; is-servizzi pubbliċi tal-impjieg 
jingħataw status privileġġat f'konformità mar-rwol speċjali u l-obbligi nazzjonali tagħhom. 

Il-ħaddiema u l-impjegaturi li għandhom prospetti tajbin li jsibu impjieg jew jimlew pożizzjoni 
jirċievu assistenza mfassla apposta minbarra l-informazzjoni ġenerali. 

Sistema awtomatizzata li tqabbel il-postijiet vakanti ma’ applikazzjonijiet għal impjieg, ibbażata fuq 
l-interoperabbiltà tal-klassifikazzjonijiet nazzjonali mal-Klassifikazzjoni Ewropea ta’ Ħiliet, 
Kompetenzi, Kwalifiki u Impjiegi (ESCO), ittejjeb il-possibbiltà li l-aspettattivi kemm tal-ħaddiema 
kif ukoll tal-impjegaturi jiġu sodisfatti. Il-kompromess finali jinkludi att ta’ implimentazzjoni ġdid 
dwar l-adozzjoni u l-aġġornament ta’ lista selettiva ta’ ħiliet/kompetenzi u okkupazzjonijiet għall-
użu tan-netwerk EURES, filwaqt li tagħti lill-Istati Membri leħen formali fl-adozzjoni tal-lista. 

L-apprendistati u t-traineeships huma inklużi fil-kamp ta’ applikazzjoni tar-Regolament, iżda huma 
limitati għal dawk li huma barra l-kurrikuli u t-taħriġ edukattiv jew vokazzjonali jew dawk li 
mhumiex iffinanzjati pubblikament, bħala parti mill-politiki attivi fis-suq tax-xogħol tal-Istat 
Membru. 

It-test finali jipprevedi wkoll deroga ta’ sena mill-proċedura ta’ ammissjoni għas-sħab tal-EURES 
eżistenti sabiex tiġi żgurata transizzjoni bla xkiel mill-qafas leġislattiv l-antik għall-qafas leġislattiv 
il-ġdid. 

Il-Parlament Ewropew għadu ma tax il-pożizzjoni tiegħu fl-ewwel qari. 

Baħħara 

Il-Kunsill laħaq approċċ ġenerali dwar Direttiva emendatorja dwar il-baħħara (16148/1/14 REV1). 

Id-Direttiva tipprevedi għal protezzjoni aktar uniformi tad-drittijiet tax-xogħol tal-baħħara, inkluż 
id-dritt għall-informazzjoni u l-konsultazzjoni, u tagħti lill-baħħara l-istess drittijiet bħal dawk li 
jgawdu l-ħaddiema fuq l-art. Hija tieħu kont ukoll tan-natura partikolari tas-settur tat-trasport 
marittimu. 

Il-proposta għandha l-għan li tirrimedja s-sitwazzjoni legali attwali li qed twassal biex ħaddiema fl-
istess kategorija jingħataw trattament differenti minn Stati Membri differenti, skont jekk dawn 
japplikawx jew le l-eżenzjonijiet u d-derogi permessi mil-leġislazzjoni attwali. 

Minbarra li tiżgura kondizzjonijiet ekwi fis-settur marittimu, hija għandha l-għan ukoll li tgħolli l-
kwalità tal-impjiegi marittimi sabiex treġġa’ lura t-tnaqqis attwali fl-għadd ta’ żgħażagħ Ewropej li 
jidħlu f’ċerti professjonijiet marittimi u jinżammu l-ħaddiema b’ħiliet f'dawk il-professjonijiet. 

Id-Direttiva tintroduċi aktar flessibbiltà fil-mod kif jiġu applikati ħames direttivi dwar il-liġi tax-
xogħol għall-baħħara, jiġifieri d-direttivi dwar l-insolvenza, il-Kunsill Ewropew tax-Xogħol, 
informazzjoni u konsultazzjoni, sensji kollettivi u trasferimenti tal-impriżi. Dawn id-Direttivi huma 
mmirati lejn il-ħaddiema bbażati fuq l-art u attwalment jeżentaw lill-baħħara u/jew lis-sajjieda jew 
jippermettu li l-Istati Membri jeskluduhom mill-kamp ta’ applikazzjoni tal-leġislazzjoni mingħajr 
ġustifikazzjoni espliċita. 

It-trasport marittimu huwa komponent essenzjali tal-ekonomija Ewropea. Kwart tal-flotta dinjija 
jtajjar il-bandiera Ewropea u żewġ miljun Ewropew jaħdem fl-industriji marittimi. 

Illum aktar minn qatt qabel, l-ekonomija marittima tal-Ewropa teħtieġ livell suffiċjenti ta’ 
flessibbiltà regolatorja biex topera f’ambjent globali kompetittiv ħafna. Dan huwa settur ukoll fejn 
id-djalogu soċjali għandu rwol partikolari minħabba r-relazzjonijiet kuntrattwali diversifikati 
prevalenti. 

Il-Parlament Ewropew għadu ma tax l-opinjoni tiegħu fl-ewwel qari. 

In-nisa fuq il-bordijiet ta' kumpanniji 

Il-Kunsill ma setax jilħaq approċċ ġenerali għal Direttiva dwar it-titjib tal-bilanċ bejn is-sessi fuq il-
bordijiet ta' kumpanniji(16300/14). 

Bil-għan li tindirizza l-problema serja tas-sottorappreżentazzjoni tan-nisa fit-teħid ta’ deċiżjonijiet 
ekonomiċi fl-ogħla livell, id-Direttiva proposta tkun tistabbilixxi objettiv kwantitattiv għall-
proporzjon tas-sess sottorappreżentat fuq il-bordijiet ta’ kumpanniji elenkati ta’ 40 % sal-2020 (sal-
2018 fil-każ ta’ impriżi pubbliċi). Il-kumpanniji jkunu obbligati li jaħdmu lejn dak l-objettiv billi, 
fost l-oħrajn, jintroduċu regoli proċedurali dwar l-għażla u l-ħatra ta’ membri mhux eżekuttivi tal-
bordijiet. 

Kumpanniji li ma jkunux laħqu l-mira ta’ 40 % jkunu obbligati li jkomplu japplikaw ir-regoli 
proċedurali, kif ukoll jispjegaw liema miżuri kienu ħadu u kienu biħsiebhom jieħdu sabiex jilħquha. 
Għal Stati Membri li jagħżlu li japplikaw l-objettiv kemm għal diretturi eżekuttivi kif ukoll għal 
dawk li mhumiex, tkun tapplika mira aktar baxxa (33 %). 

Fit-tfittxija tagħha għal kompromess dwar din il-proposta, il-Presidenza ressqet klawżola ta’ 
flessibbiltà riveduta (Artikolu 4b) u estendiet l-iskadenzi għall-implimentazzjoni u r-rappurtar 
(Artikoli 5, 8 u 9). 

Klawżola ta' flessibbiltà (Artikolu 4b) 

Konċepita f'konformità mal-prinċipju tas-sussidjarjetà, il-klawżola ta’ flessibbiltà li tinsab 
fl-Artikolu 4b tkun tippermetti lill-Istati Membri jiksbu l-għanijiet tad-Direttiva b'mezzi li 
jagħżlu huma stess u jissospendu r-rekwiżiti proċedurali, dment li dawn ikunu diġà ħadu 
miżuri ugwalment effettivi jew għamlu progress biex joqorbu lejn l-objettivi stabbiliti fid-
Direttiva. 

Sabiex jikkumbina l-flessibbiltà maċ-ċertezza legali massima, l-Artikolu 4b jiddefinixxi x-
xenarji li bil-liġi jkunu jitqiesu li jiggarantixxu "effikaċja ugwali". Huwa jħalli wkoll 
miftuħa l-possibbiltà li l-Istati Membri jistgħu jkunu intitolati li jużaw il-klawżola ta' 
flessibbiltà f'każijiet leġittimi oħra fejn ikunu ntwerew effikaċja ugwali jew progress 
suffiċjenti. 

Kalendarju rivedut ta' implimentazzjoni u rappurtar (Artikoli 5, 8 u 9) 

Il-kalendarju rivedut ta' implimentazzjoni jkun jesiġi li l-Istati Membri jittrasponu d-
Direttiva sa mhux aktar tard minn tliet snin wara l-adozzjoni tagħha (Artikolu 8). Fit-test 
attwali, l-iskadenzi tar-rappurtar ġew estiżi wkoll f’konformità ma’ din id-data ta’ 
implimentazzjoni l-ġdida (Artikoli 5 u 9). Il-kalendarju rivedut ikun jagħti lill-Istati Membri 
u lill-kumpanniji aktar żmien biex iħejju l-miżuri proprji tagħhom u biex jagħmlu progress, 
inkluż kwalunkwe tħejjija għall-applikazzjoni tal-klawżola ta’ flessibbiltà. 

Il-Parlament Ewropew diġà adotta l-pożizzjoni tiegħu fl-ewwel qari. 

It-trattament ugwali 

Il-Ministri kellhom dibattitu ta’ orjentazzjoni dwar id-Direttiva dwar it-trattament ugwali. Waqt li 
tat sommarju tad-diskussjonijiet, il-Presidenza nnotat li kien hemm appoġġ konsiderevoli għat-
tkomplija tal-ħidma fuq dan id-dossier sabiex jintlaħaq qbil unanimu. Id-Direttiva hija maħsuba 
biex testendi l-protezzjoni kontra d-diskriminazzjoni abbażi ta’ reliġjon jew twemmin, diżabbiltà, 
età jew orjentazzjoni sesswali għal oqsma barra l-impjieg (15705/14 ADD 1 REV 2). 

Waqt li tikkomplementa l-leġislazzjoni eżistenti tal-KE1 f'dan il-qasam, id-Direttiva proposta tkun 
tipprojbixxi d-diskriminazzjoni għar-raġunijiet imsemmija hawn fuq fl-oqsma li ġejjin: il-
protezzjoni soċjali, inklużi s-sigurtà soċjali u l-kura tas-saħħa; l-edukazzjoni; u l-aċċess għal oġġetti 
u servizzi, inkluża l-akkomodazzjoni. 

Id-Direttiva ilha fuq l-aġenda tal-Kunsill mill-2008. Diskussjonijiet estensivi u eżerċizzji ta' 
abbozzar mill-ġdid fil-Grupp ta’ Ħidma tal-Kunsill ma wasslux għall-progress mixtieq. Id-Direttiva 
titqies bħala prijorità mill-Kummissjoni l-ġdida. 

1 B'mod partikolari, id-Direttivi tal-Kunsill 2000/43/KE, 2000/78/KE u 2004/113/KE. 

Leave tal-maternità 

Il-Presidenza infurmat lill-Kunsill bl-aħħar żviluppi dwar id-Direttiva tal-leave tal-maternità. Din il-
proposta kienet is-suġġett ta’ kuntatti informali bejn il-Presidenza u l-Parlament Ewropew. 

L-aħħar rapport ta’ progress tal-Kunsill ġie ppreżentat lill-Kunsill EPSCO f’Diċembru 2011. 

Il-Presidenza ppruvat tesplora l-possibbiltà li jerġgħu jinfetħu d-diskussjonijiet mal-Parlament li 
għadu kif ġie elett. Sadanittant, il-Kummissjoni qed tikkunsidra li tirtira din il-proposta. 

Il-proposta tal-Kummissjoni tkun testendi t-tul minimu tal-leave tal-maternità minn 14-il ġimgħa 
għal 18-il ġimgħa, b'allokazzjoni minima ugwali għall-ħlas għall-mard (kif hemm fid-Direttiva 
attwali). Dan ikun jinkludi leave obbligatorju ta' mill-inqas sitt ġimgħat wara t-twelid (kif imqabbel 
ma' ġimagħtejn ta' leave obbligatorju qabel jew wara t-twelid fid-Direttiva attwali). 

Fl-opinjoni tiegħu, il-Parlament Ewropew mar konsiderevolment lil hinn, u appella għal 20 ġimgħa 
ta' leave tal-maternità b'paga sħiħa, inkluż sitt ġimgħat ta' leave obbligatorju wara t-twelid. 

Id-diskussjonijiet urew li 20 ġimgħa b’paga sħiħa huwa inaċċettabbli għall-Kunsill u mhux 
realistiku bħala bażi għal aktar diskussjoni, b’mod partikolari fil-kuntest tal-kriżi ekonomika u tal-
pressjoni biex tiġi żgurata l-konsolidazzjoni fiskali. 

Ħin tax-xogħol fit-trasport fl-ilmijiet navigabbli interni  

Il-Kunsill laħaq qbil politiku dwar direttiva li tirrigwarda ċerti aspetti tal-organizzazzjoni tal-ħin 
tax-xogħol fl-ilmijiet navigabbli interni (16031/14 + 16031/14 ADD 1 + 16031/14 ADD 2). 

Id-Direttiva proposta għandha l-għan li tagħti effett legali lill-Ftehim Ewropew konkluż mill-Unjoni 
tan-Navigazzjoni Interna, l-Organizzazzjoni Ewropea tal-Kaptani u l-Federazzjoni Ewropea tal-
Ħaddiema tat-Trasport. 

Dan il-Ftehim fil-livell tal-UE fost is-sħab soċjali tas-settur jintroduċi regoli minimi speċifiċi li 
jirregolaw il-ħin tax-xogħol tal-ħaddiema tad-dgħajjes tat-trasport tal-passiġġieri jew tal-merkanzija 
fl-ilmijiet navigabbli interni madwar l-UE. Il-ħin tax-xogħol f’dan il-qasam jista' jiġi kkaratterizzat 
minn livelli għolja ta’ waqfien mhux ippjanat bħall-ħin ta’ stennija fix-xatba, jew it-tagħbija u l-
ħatt, li jista’ jseħħ bil-lejl. B’mod iktar speċifiku, il-ftehim jipprevedi: 

– ħin tax-xogħol fil-ġimgħa (sa 48 siegħa, fuq medja ta’ 12-il xahar); 

– xogħol ta’ bil-lejl (sa 42 siegħa fil-ġimgħa); 

– btajjel (mill-inqas erba’ ġimgħat ta’ leave annwali mħallas); 

– perijodi ta’ mistrieħ ta’ kuljum u fil-ġimgħa (mill-anqas 10 sigħat ta’ mistrieħ kuljum). 

Id-Direttiva proposta fiha klawżola li tippermetti lill-Istati Membri li jżommu dispożizzjonijiet aktar 
favorevoli minn dawk imniżżla fil-Ftehim. 

Stħarriġ Annwali dwar it-Tkabbir 2015, Rapport Konġunt dwar l-Impjiegi u Rapport dwar 
il-Mekkaniżmu ta' Twissija 

Il-Kummissjoni ppreżentat lill-Kunsill l-Istħarriġ Annwali dwar it-Tkabbir 2015, Rapport Konġunt 
dwar l-Impjiegi u Rapport dwar il-Mekkaniżmu ta' Twissija (15985/14, 15953/14, 15988/14). 

Fost affarijiet oħra, il-Presidenza ddikjarat li s-sitwazzjoni ekonomika u soċjali fl-UE tibqa’ waħda 
ta' sfida. Ir-ristrutturar tal-ekonomiji u s-swieq tax-xogħol tal-UE wara l-kriżi ġab miegħu bidliet 
ibsin u qed ikollu konsegwenzi serji fuq l-impjiegi u n-nisġa soċjali tas-soċjetajiet tal-UE. 

L-irkupru mistenni mhux qed jingrana. Kien hemm xi sinjali pożittivi matul dawn l-aħħar xhur, iżda 
mhux biżżejjed biex jipprovdu riżultati li jidhru fuq il-prospetti ekonomiċi, tal-impjieg u dawk 
soċjali. L-Istħarriġ Annwali dwar it-Tkabbir jagħti stampa li mhix għalkollox waħda ta' 
inkoraġġiment: l-UE għadha ma solvietx il-problemi kollha tagħħa. 

Fit-28 ta' Novembru, il-Kummissjoni ppreżentat il-pakkett ekonomiku tagħha għall-2015, li fih l-
Istħarriġ Annwali dwar it-Tkabbir (SAT), ir-Rapport Konġunt dwar l-Impjiegi (JER) u r-Rapport 
dwar il-Mekkaniżmu ta' Twissija (AMR). 

Is-SAT 2015 jirrakkomanda tliet pilastri ewlenin għall-politika ekonomika u soċjali għall-2015: 
spinta kkoordinata għall-investiment, impenn imġedded għar-riformi strutturali, u l-ksib tar-
responsabbiltà fiskali. Huwa jappella għal approċċ integrat permezz ta' azzjoni simultanja f’kull 
waħda mit-tliet oqsma. 

Dan Is-SAT jagħmel ukoll ċerti proposti biex jiġi simplifikat u rinfurzat s-Semestru tal-2015. Il-
Kummissjoni twiegħed li ttejjeb l-impenn tagħha mal-Parlament Ewropew u mas-sħab soċjali qabel 
ma jiġi ppreżentat is-SAT, u li tiddiskuti ċerti aspetti trasversali magħhom. L-arranġamenti l-ġodda 
ta’ governanza għandhom l-għan li jiżguraw proċess aktar politiku u multilaterali, inkluż il-
kontroeżami kontinwu tal-politiki u l-prestazzjoni fi ħdan il-Kunsill. 

L-abbozz tal-JER jenfasizza li s-sitwazzjoni tal-impjieg u dik soċjali għadha waħda ta’ tħassib. 

L-AMR jindika li t-tkabbir ekonomiku mhux biżżejjed biex iwassal għal titjib sostanzjali fiċ-ċifri 
tax-xogħol u dawk soċjali; huwa jenfasizza li l-impjieg negattiv u l-iżviluppi soċjali jista' jkollhom 
effett ħażin fuq it-tkabbir potenzjali tal-PDG u jirriskjaw li jżidu l-iżbilanċi makroekonomiċi. 

Rieżami ta’ 20 sena tal-Pjattaforma ta' Azzjoni ta' Pekin  

Il-Kunsill adotta konklużjonijiet dwar ir-rieżami ta’ 20 sena tal-implimentazzjoni tal-Pjattaforma ta' 
Azzjoni ta' Pekin mill-Istati Membri u l-istituzzjonijiet tal-UE (16304/14). 

Il-konklużjonijiet huma bbażati fuq rapport imħejji mill-Istitut Ewropew għall-Ugwaljanza Bejn is-
Sessi (EIGE). 

Ħafna mill-ħidma tal-Kunsill fil-qasam tal-ugwaljanza bejn is-sessi ssir abbażi tal-Pjattaforma ta' 
Azzjoni ta' Pekin, aġenda internazzjonali għall-għoti tas-setgħa lin-nisa stabbilita fil-qafas tan-NU 
matul ir-Raba’ Konferenza Dinjija dwar in-Nisa fl-1995. Biex tiġi ssorveljata l-implimentazzjoni 
tat-12-il qasam ewlieni għall-azzjoni tal-Pjattaforma ta’ Pekin, il-Presidenzi suċċessivi tal-UE 
ħadmu flimkien biex jiġbru u janalizzaw id-data u jiżviluppaw indikaturi dwar oqsma ewlenin 
speċifiċi. 

Affarijiet oħra 

– Eżitu tal-Konferenza "L-Istrateġija ta' Ruma" 

Il-Presidenza infurmat lill-Ministri dwar "L-Istrateġija ta' Ruma" bħala l-eżitu tal-
Konferenza dwar l-ekonomija soċjali fl-Ewropa. 

– Preżentazzjoni tal-programm tal-Presidenza Latvjana li jmiss  
Il-Presidenza Latvjana li jmiss ippreżentat il-programm ta’ ħidma tagħha lill-Kunsill. 

PUNTI OĦRAJN LI ĠEW APPROVATI 

POLITIKA SOĊJALI 

Statistika Komunitarja dwar l-introjtu u l-kondizzjonijiet tal-għajxien 

Il-Kunsill iddeċieda li ma jopponix l-adozzjoni tar-Regolament tal-Kummissjoni (UE) Nru.../.. ta’ 
XXX li jimplimenta r-Regolament (KE) Nru 1177/2003 li jirrigwarda l-istatistika Komunitarja dwar 
l-introjtu u l-kondizzjonijiet tal-għixien (UE-SILC) fir-rigward tal-lista tal-2016 tal-fatturi varjabbli 
sekondarji fil-mira dwar l-aċċess għas-servizzi (14431/14 + 14431/14 ADD1). 

Programm għall-istħarriġ permezz ta' kampjun dwar il-forza tax-xogħol  

Il-Kunsill esprima l-intenzjoni tiegħu li ma jopponix l-adozzjoni tar-Regolament Delegat tal-
Kummissjoni (UE) Nru …/.. tat-22.10.2014 li jemenda r-Regolament (UE) Nru 318/2013 li jadotta 
l-programm ta’ moduli ad hoc , li jkopri s-snin mill-2016 sal-2018, għall-istħarriġ permezz ta’ 
kampjun dwar il-forza tax-xogħol previst mir-Regolament tal-Kunsill (KE) Nru 577/98 (14729/14 
+ 14729/14 ADD1). 

IS-SUQ INTERN 

Vetturi għall-agrikoltura u l-forestrija - Rekwiżiti tal-approvazzjoni tat-tip 

Il-Kunsill iddeċieda li ma jopponix id-dħul fis-seħħ tar-Regolamenti tal-Kummissjoni li 
jissuplimentaw ir-Regolament (UE) Nru 167/2013 fir-rigward tar-rekwiżiti ambjentali u tar-
rendiment tal-unità tal-propulsjoni (14538/14) u r-rekwiżiti tal-ibbrejkjar (14419/14) għall-
approvazzjoni tal-vetturi għall-agrikoltura u għall-forestrija. 

Ir-Regolamenti tal-Kummissjoni huma atti delegati, li issa jistgħu jidħlu fis-seħħ dment li l-
Parlament Ewropew ma joġġezzjonax. 

